
	Կրթության տեսչական մարմին
	
	01/05.1/274-2026
20.03.2026

	11-րդ կետը «անցկացման» բառից հետո լրացնել «տեղի,» բառով և կետադրական նշանով, «հարցազրույցի ներկայացվող» բառերը հանել։
	
	Ընդունվել և խմբագրվել է։

	· 1   14-րդ կետից հանել «կողմից» բառը։
	
	Ընդունվել և խմբագրվել է։

	««Ձև N 1»-ում 2-րդ կետը լրացնել նոր 3-րդ ենթակետով՝ հետևյալ բովանդակությամբ՝ «3.  աշխատանքային ստաժը (վերջին հինգ տարվա ընթացքում «Հանրային ծառայության մասին» Հայաստանի Հանրապետության օրենքով սահմանված հանրային պաշտոններում կամ հանրային ծառայության պաշտոններում կամ ղեկավարման գործառույթներ ունեցող այլ պաշտոններում (անկախ պետական կամ մասնավոր ոլորտում կատարած աշխատանքից) առնվազն երեք տարվա ընդհանուր աշխատանքային ստաժ կամ ֆինանսատնտեսական գործունեության ոլորտում վերջին յոթ տարվա ընթացքում առնվազն հինգ տարվա ընդհանուր աշխատանքային ստաժ)»։
· 
· 
	
	Ընդունվել և խմբագրվել է։

	ՀՀ տարածքային կառավարման և ենթակառուցվածքների նախարարություն
	
	ԴԽ/15.2/11345-2026
24.03.2026

	«Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետում «մարզպետարանների» բառը առաջարկում ենք փոխարինել «մարզպետների աշխատակազմերի» բառերով և Նախագծի հավելվածի ամբողջ տեքստում «մարզպետարանի» բառը՝ փոխարինել «մարզպետի աշխատակազմի» բառերով՝ համաձայն «Կառավարչական իրավահարաբերությունների կարգավորման մասին» օրենքի։
	
	Ընդունվել և խմբագրվել է։



	Նախագծի 1-ին կետով նոր շարադրված հավելվածի 3-րդ կետում «ՀՀ մարզպետարանի կամ Երևանի քաղաքապետարանի (լիազոր մարմին) համապատասխան ստորաբաժանումը թափուր տեղ առաջանալու» բառերը առաջարկում ենք փոխարինել «լիազորված մարմինը, ըստ ենթակայության, թափուր տեղ առաջանալու» բառերով։
	
	Չի ընդունվել։ «Հանրակրթության մասին» ՀՀ օրենքում Կրթության պետական կառավարման լիազորված մարմին է հանդիսանում ՀՀ կրթության, գիտության, մշակույթի և սպորտի նախարարությունը։

	Առաջարկում ենք պարտադիր փաստաթղթերի ցանկում ներառել նաև առողջության վերաբերյալ տեղեկանք՝ «Հանրակրթության մասին» օրենքի 12-րդ հոդվածի 25-րդ մասի 3-րդ կետի պահանջին համապատասխան՝ ՀՀ կառավարության 2019 թվականի փետրվարի 15-ի N 98-Ն որոշմամբ հաստատված հանրային ծառայության պաշտոնն զբաղեցնելու դեպքում լիազորությունների իրականացմանը, ինչպես նաև ուսումնական հաստատություններում մանկավարժական կամ վարչական գործունեության կատարմանը խոչընդոտող հիվանդություններից որևէ մեկով չտառապելու մասին։
	
	Չի ընդունվել։ Այդ մասին արդեն ամրագրված է Հավելվածի Ձև N 2-ում։

	Առաջարկում ենք Նախագծի 12-րդ կետում հարցազրույցին մասնակցելու իրավունք ունեցող անձանց շարքում ավելացնել նաև ֆինանսական ոլորտը համակարգող ստորաբաժանման ղեկավարին կամ լիազոր մարմնի ղեկավարին լիազորել հարցազրույցի անցկացման համար մշտական հանձնաժողով ձևավորելու հնարավորությամբ։
	
	Չի ընդունվել՝ անհրաժեշտության բացակայության պատճառով։

	Առաջարկում ենք նաև կատարել լրացում՝ վարչատնտեսական մասի համակարգողին 1 տարի փորձաշրջանով նշանակելու հնարավորություն տալով լիազոր մարմնին։
	
	Չի ընդունվել, քանի որ «Հանրակրթության մասին» ՀՀ օրենքում չկա այդպիսի կարգավորում։

	ՀՀ ֆինանսների նախարարություն
	
	01/11-1/7739-2026
25.03.2026

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի։
	
	Ընդունվել է ի գիտություն։

	Երևանի քաղաքապետարան
	
	01/38433-26
31․03․2026

	Վերահաստատելով Երևանի քաղաքապետարանի կողմից տարբեր գրությունների շրջանակներում ներկայացված դիրքորոշումը՝ կրկին հայտնում ենք, որ հանրակրթական ուսումնական հաստատությունների կառավարման միասնականությունն ապահովելու նպատակով լիազորություններն անհրաժեշտ է վերապահել մեկ լիազոր մարմնի, քանի որ տարբեր լիազոր մարմինների կողմից հաստատության գործադիր մարմնի՝ տնօրենի և վարչատնտեսական մասի համակարգողի նշանակումն ու ուսումնական հաստատության ընդհանուր ղեկավարումը չի կարող արդյունավետ լինել (ավելին՝ Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման N 3 հավելվածի 60-րդ կետով սահմանված է, որ համակարգողի բացակայության դեպքում օրենքով և նույն կանոնադրությամբ համակարգողին վերապահված գործառույթներն իրականացնում է տվյալ հաստատության տնօրենը, ինչը հնարավոր չի լինի ապահովել հաստատության գործադիր մարմնի նշանակումը տարբեր լիազոր մարմինների վերապահված լինելու պարագայում):
 Հաշվի առնելով նշվածը և Տեղական ինքնակառավարման եվրոպական խարտիայի 4-րդ հոդվածի 6-րդ մասի պահանջները՝ հայտնում ենք, որ պլանավորման և որոշում կայացնելու գործընթացներում, որոնք առնչվում են տեղական ինքնակառավարման մարմիններին, անհրաժեշտ է հաշվի առնել տեղական ինքնակառավարման մարմինների կարծիքը։
Ելնելով վերոգրյալից՝ առանց բարձրացված հարցերի քննարկման և լուծման Նախագծի վերաբերյալ կարծիք չի ներկայացվում։
	
	 Հանրակրթական ուսումնական հաստատությունների կառավարման ենթակայության վերաբերյալ գործընթացն իրականացվում է Հայաստանի Հանրապետության վարչապետի հանձնարարականների շրջանակում, որի վերաբերյալ նախկինում Երևանի քաղաքապետարանին տրամադրվել են համապատասխան պարզաբանումներ։

	ՀՀ արդարադատության նախարարություն
	
	27.3.3/19722-2026
20.04.2026

	1․ Նախագծով հատատված Հավելվածի (այսուհետ՝ Հավելված) 2-րդ կետում հղում է կատարվել կրթության կառավարման տեղեկատվական համակարգում ձևավորված հարթակին, մինչդեռ կարգավորման մեջ նշված հարթակի հղումը բացակայում է, ինչն անհրաժեշտ է հստակեցնել։
2․ Հավելվածի 8-րդ կետի համաձայն՝ փաստաթղթերի ընդունման ժամկետն ավարտվելուց հետո՝ 2 աշխատանքային օրվա ընթացքում, լիազոր մարմնի համապատասխան ստորաբաժանումը փաստաթղթերի բնօրինակների տեսաներածված տարբերակները համեմատում է հավակնորդի ներկայացրած բնօրինակների հետ, բնօրինակները վերադարձնում է հավակնորդին: Փաստաթղթերն ամբողջական չլինելու կամ կարգի պահանջներին չհամապատասխանելու դեպքում հավակնորդը 2 աշխատանքային օրվա ընթացքում հնարավորություն է ունենում թերությունները շտկելու:
Միաժամանակ նախագծի Ձև 1-ի 4-րդ կետում սահմանվում է, որ  Փաստաթղթերի բնօրինակները լիազոր մարմնին պետք է ներկայացնել փաստաթղթերի ընդունման ավարտից հետո՝ 2 աշխատանքային օրվա ընթացքում:
Այսպիսով ստացվում է, որ գործընթացն իրականացվում է էլեկտրոնային համակարգով՝ միևնույն ժամանակ պահանջելով նաև բնօրինակների ներկայացում, ինչը գտնում ենք, որ ունի վերանայման կարիք:
Ելնելով վերոգրյալից՝ առաջարկում ենք հանել բնօրինակ պահանջելու կարգավորումը, քանի որ նախագծով արդեն իսկ նախատեսված է պահանջվող փաստաթղթերի բնօրինակների տեսաներածված տարբերակների ներկայացման պահանջը:
Միաժամանակ անհրաժեշտ է հստակեցնել նաև, թե ինչպես և ինչ եղանակով է հավակնորդը ծանուցվում փաստաթղթերի ոչ ամբողջական լինելու կամ կարգի պահանջներին չհամապատասխանելու վերաբերյալ՝ ներառյալ ծանուցման ժամկետները։
3․Հավելվածի 10-րդ կետի 1-ին ենթակետի համաձայն՝ Հավակնորդի դիմումը մերժվում է հարթակում՝ «Հանրակրթության մասին» օրենքով սահմանված պահանջներին չհամապատասխանելու դեպքում։
Այս կապակցությամբ հարկ է նկատի ունենալ Հավելվածի 5-րդ կետը, համաձայն որի՝ հաստատության համակարգողին ներկայացվող պարտադիր պայմաններ են՝ «Հանրակրթության մասին» օրենքի 12-րդ հոդվածի 22-րդ մասի պահանջներին համապատասխանությունը և 25-րդ ու 27-րդ մասերով սահմանված հիմքերի բացակայությունը։
Նշվածով պայմանավորված առաջարկում ենք, Հավելվածի 10-րդ կետի 1-ին ենթակետը շարադրել հետևյալ բովանդակությամբ․
«1) Հանրակրթության մասին» օրենքի 12-րդ հոդվածի 22-րդ մասի պահանջներին չհամապատասխանելու կամ 25-րդ կամ 27-րդ մասերով սահմանված հիմքերի առկայության դեպքում։»։
4․ Հավելվածի 10-րդ կետի 2-րդ ենթակետով նշվել է, որ հավակնորդի դիմումը մերժվում է փաստաթղթերը թերի ներկայացվելու դեպքում:
Այս առումով հարկ է նկատի ունենալ Հավելվածի 8-րդ կետը, որում նշվել է, որ փաստաթղթերն ամբողջական չլինելու կամ կարգի պահանջներին չհամապատասխանելու դեպքում հավակնորդը 2 աշխատանքային օրվա ընթացքում հնարավորություն է ունենում թերությունները շտկելու։
Վերոնշյալ կարգավորումների վերլուծությունից բխում է, որ Հավելվածի 10-րդ կետի 2-րդ ենթակետով նախատեսված դիմումի մերժման հիմքը՝ փաստաթղթերի թերի ներկայացված լինելու դեպքում, անհրաժեշտ է դիտարկել Հավելվածի 8-րդ կետով սահմանված կարգավորումների համատեքստում, ըստ որի՝ հավակնորդին նախապես տրամադրվում է երկու աշխատանքային օրվա ժամկետ՝ հայտնաբերված թերությունները շտկելու համար։
5․ Հավելվածի 13-րդ կետի համաձայն՝ հարցազրույցի դրական արդյունքի դեպքում լիազոր մարմնի ղեկավարը հավակնորդներից մեկի հետ (եթե դրանց թիվը մեկից ավելի է) կնքում է աշխատանքային պայմանագիր՝ 5 տարի ժամկետով՝ պահպանելով «Պետական ոչ առևտրային կազմակերպությունների մասին» օրենքի               16-րդ հոդվածի 3-րդ մասի «բ» ենթակետով սահմանված պահանջը:
Այս համատեքստում հարկ է նկատի ունենալ «Հանրակրթության մասին» օրենքի 22․1-ին հոդվածը, համաձայն որի՝ պետական ուսումնական հաստատության համակարգողին (բացառությամբ մասնագիտացված ուսումնական հաստատությունների և հատուկ դպրոց-ռեսուրս կենտրոնների) Հայաստանի Հանրապետության մարզերում նշանակում է համապատասխան մարզպետը, իսկ Երևանում՝ Երևանի քաղաքապետը՝ կրթության պետական կառավարման լիազորված մարմնի հետ կազմված հանձնաժողովի որոշմամբ՝ Հայաստանի Հանրապետության կառավարության հաստատած կարգի պահանջներին համապատասխան:
Նշված կարգավորումների վերլուծությունից բխում է, որ պետական ուսումնական հաստատության համակարգողը նշանակվում է համապատասխան մարզպետի կամ Երևանի քաղաքապետի կողմից՝ կրթության պետական կառավարման լիազորված մարմնի հետ ձևավորված հանձնաժողովի որոշման հիման վրա, մինչդեռ առաջարկվող կարգավորմամբ նախատեսվում է, որ հարցազրույցի դրական արդյունքի դեպքում լիազոր մարմնի ղեկավարը հավակնորդի հետ կնքում է աշխատանքային պայմանագիր, ուստի նշվածը հաշվի առնելով գտնում ենք, որ կարգավորումն ունի վերանայման կարիք։
Միաժամանակ հայտնում ենք, որ Հավելվածի 13-րդ կետի կարգավորումից պարզ չէ, թե ինչ գնահատման չափանիշների հիման վրա է տրվում դրական կամ բացասական դիրքորոշումը։
6․ Հավելվածի 14-րդ կետում կիրառվում  է «Մասնակիցների» ձևակերպումը, մինչդեռ Հավելվածի ողջ տեքստում կիրառվում են «հավակնորդի» ձևակերպումները, ուստի հիմք ընդունելով «Նորմատիվ իրավական ակտերի մասին» օրենքի 15-րդ հյոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է նշված ձևակերպումները համապատասխանեցնել միմյանց։
7․ Հավելվածի Ձև 3-ի աղյուսակն առաջարկում ենք համարակալել՝ պահպանելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը։
Բացի այդ, Ձև 3-ում կիրառվել է «մասնագիտությունը (մասնագիտությունները)», «աշխատավայրը (աշխատավայրերը)», «պաշտոնը (պաշտոնները)», «հիմնարկը (հիմնարկները)», «կազմակերպությունը (կազմակերպությունները)» ձևակերպումները, որոնք անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	
	Կրթության կառավարման տեղեկատվական համակարգում հարթակը կձևավորվի մինչև 2026 թվականի սեպտեմբերը։


2․ Ընդունվել է մասամբ և խմբագրվել է։
Նախագծում առաջարկվում է փաստաթղթերի բնօրինակները ներկայացնել հարցազրույցի օրը: Ներկայացված փաստաթղթերի անհամապատասխանության դեպքում հավակնորդը չի մասնակցում հարցազրույցին:



























3․Ընդունվել և խմբագրվել է։














4․ Ընդունվել և խմբագրվել է։















5․Ընդունվել և խմբագրվել է։






























6 Ընդունվել և խմբագրվել է։








7․ Ընդունվել և խմբագրվել է։











	ՀՀ վարչապետի աշխատակազմ
	
	02/11․3/16721-2026
18․05․2026

	ՀՀ վարչապետի աշխատակազմի սոցիալական հարցերի վարչություն
	
	

	1. Նախագծի 1-ին կետի 1-ին ենթակետով Կառավարության 02.03.2023թ. N 259-Ն որոշման մեջ կատարվող լրացման համարակալումը չի համապատասխանում իրավաբանական տեխնիկայի պահանջներին, քանի որ որոշումն արդեն իսկ ունի 1-2-րդ կետեր:
	
	Ընդունվել է։

	2. Նախագծի 1-ին կետի 1-ին ենթակետով որոշման մեջ լրացվող 2-րդ կետն իրավական անորոշություն է պարունակում, քանի որ պարզ չէ, թե որն է նախկին կարգը։
	
	Ընդունվել է։

	3. Որոշման հավելվածը նոր խմբագրությամբ շարադրելը լրացուցիչ հիմնավորման կարիք ունի՝ հաշվի առնելով նաև այն, որ հիմնավորման մեջ նշված է միայն օրենքի և որոշման միջև առկա անհամապատասխանություններն ուղղելու անհրաժեշտությունը:
	
	Ընդունվել է։

	4. Նախագծում բացակայում են համակարգողի անձնական դիմումի հիման վրա պաշտոնից ազատման, նրա մահվան, դատարանի օրինական ուժի մեջ մտած մեղադրական դատավճռի, աշխատանքային օրենսդրությամբ սահմանված այլ հիմքերի պարագայում մրցույթ հայտարարելու դեպքերի վերաբերյալ կարգավորումները:
	
	Այս կարգավորումը առկա է նախագծի հավելվածի 3-րդ կետում։

	ՀՀ վարչապետի աշխատակազմի իրավաբանական վարչություն

	Ընդունվել է։



